
GOUVÈNÈ CUOMO ANONSE OUVÈTI WAF BREWERTON SOU KANAL ERIE 

 
Pwojè prim gayan $2.9 milyon pou restore aksè zòn dlo pou rezidan ansanm avèk 

touris lokal yo 
 

Pwojè yo ap plis mete aksan sou vizyon “Central NY Rising” – anprent inisyativ 
Revitalizasyon Upstate ki gen siksè nan rejyon an pou devlope ekonomi an epi 

kreye nouvo opòtinite 
 
 
Gouvènè Andrew M. Cuomo jodia te anonse gran ouvèti nouvo waf $2.9 milyon nan fen 
pati lwès Lak Oneida sou Kanal Erie. Pwojè redevlopman litoral la, youn nan inisyativ 
“Capital pou yon Jou” Gouvènè Cuomo nan Sant New York, pral ogmante aksè a zòn 
dlo, amelyore ekipman pou plezansye yo epi anrchi touris. 
 
“Bòdmè Kanal Erie a se yon pati anblematik nan idantite New York e avèk aksyon sa, 
nap mete aksan sou sa ki fè rejyon an spesyal anpil,” Gouvènè Cuomo te deklare. 
“Waf Brewerton revitalize a pral amelyore aksè nan bòdmè a pandan lap pote travay ak 
nouvo envestisman nan kominote avwazinan yo e mwen fyè paske m wè pwojè 
enpòtan sa fini.”  
 
Waf ki rebati a demontre angajman kontinyèl Gouvènè Cuomo pou revitalize ekonomi 
Upstate grasa envestisman nan enfrastrikti a ak inovasyon. Depi 2012, Eta te envesti 
preske $3 milya nan ekonomi Central New York e nou te wè gwo transfòmasyon nan 
zòn lan. Nan 2015, yo te bay rejyon an $500 milyon pou enplemante “Central NY 
Rising” anprent inisyativ Revitalizasyon Upstate ki gen siksè nan rejyon an pou devlope 
ekonomi an epi kreye nouvo opòtinite. 
 
“Miray waf Brewerton lan se yon gwo preyokipasyon pou maren yo ki pa ka itilize ankò 
ansyen waf ki delabre a kidonk fè inisyativ la vini yon priyorite pou alafwa otorite lokal 
ak eta yo,” te deklare Direktè Canal Corporation, Brian U. Stratton. “Pwojè sa 
kontinye demontre angajman nou nan rejyon an ansanm avèk atansyon nou pou kenbe 
yon sistèm kanal ki ansekirite ak fyab pou tout moun.” 
 
Lokalize nan Vil Hastings, waf la se yon pwen darè enpòtan pou chalan yo, espeyalman 
si move tan nan Lak Oneida anpeche pasaj ansekirite. Waf la lokalize nan yon zòn 
popilè pou bato e li bay yon zòn dechajman ki ansekirite pou pran wonn bato ak plezi. 
Nouvo waf la, sa ki ranplase waf orijinal la te bati nan ane 1911 e pa twò lontan de sa li 
te tonbe an delabreman, nan distans ki toupre avèk restoran ansanm avèk lòt atraksyon 

nan seksyon riral Brewerton e li pral bay nouvo opòtinite pou ogmante touris ak lwazi 
nan Konte Oswego.  
 
Pwojè rekonstriksyon waf Brewerton nan pa twò lontan de sa te resevwa yon prim 
meday bwonz pou ekselans nan konsepsyon beton ak enstalasyon pa Central New 
York Chapter of the American Concrete Institute.  
 
Anplis de miray waf Brewerton nan, Depatman Deta te finanse apeprè $262,500 nan 
amelyorasyon nan pati opoze kanal la ke Vil Cicero te antreprann, Konte Onondaga pou 
konsepsyon ak konstriksyon amelyorasyon nan Brewerton Riverfront Park sa ki gen 
ladan elajisman zòn pou mache ak resifas enstalasyon ekleraj ban yo.  
 
Depatman Deta ap bay tou $127,275 pou plan ak konstriksyon amelyorasyon peyizaj 
nan seksyon riral Brewerton pou ranfòse distri biznis, amelyore aparans kominote a ak 
amelyore aksè a bòdmè vil la.  
 
“Nou fyè anpil pou sa anplwaye Canal Corporation ak Thruway Authority nou yo te 
akonpli,” te deklare Direktè Egzekitif pa Entèrim ak Ofisye Anchèf Operasyon 
Maria Lehman, P.E. “Nou gen yon ekip moun ki angaje anpil ak kondwit kontinyèl yo 
pou ekselans te jwenn rekonesans atravè travay yo.”  
 
“Depatman deta New York gen yon istwa pou sipòte pwojè nan Brewerton ki konekte 
zòn dlo a avèk anba lavil la epi ede kondwi devlopman ekonomik,” te deklare Sekretè 
pa Entèrim Eta Rossana Rosado. “Mwen bat bravo pou Thruway ak Canal 
Corporation pou achèvman miray waf sa ansanm avèk Gouvènè a pou angajman 
kontinyèl li nan zòn lan.” 
 
"Gouvènè Cuomo kontinye ap fè Upstate New York vini yon priyorite e restorasyon waf 
Brewerton lan se yon lòt egzanp," te deklare Prezidan New York State Thruway 
Authority ak Egzekitif Konte Onondaga Joanie Mahoney. "Rezidan yo nan konte 
Onondaga ak Oswego ansanm avèk amatè bato ki soti toupatou pral jwi de 
amelyorasyon yo." 
 
Senatè Eta Patty Ritchie te deklare, “Nan resan ane yo mwen te fyè pou m defann 
pou eta rekonstri waf Brewerton e jodia, mwen pat ka pi kontan pou m wè pwojè sa fini. 
Waf sa plis pase yon waf —li se yon byen ki esansyèlman enpòtan ki pral ede stimile 
touris, kreye travay ak bay plis opòtinite pou moun yo jwi youn nan pi gwo resous natirèl 
Central New York.”  
 
Manm Asanble Will Barclay te deklare, "Waf ki restore a pral yon atou enpòtan pou 
kominote a. Waf la pral atire nouvo vizitè nan vil Hastings amelyore aktivite ekonomik. 
Mwen vle remèsye Canal Corporation pou efò yo nan fè restorasyon sa vini yon 
reyalite.” 
 
Sipèvizè Vil Hastings Tony Bush te deklare, "Gwo bagay rive lè gouvènman lokal ak 
eta kolabore. Anba pwogram "Kapital pou yon Jou" Gouvènè Cuomo ak CNY Rising, ak 

defans Senatè Patty Ritchie avèk asistans NYS Thruway Authority ak NYS Canal 
Corporation, waf Brewerton lan te rekonstwi e li pral kontinye pou l yon resous enpòtan 
pou kominote a nan ane kap vini yo." 
 
Sipèvizè Vil Cicero Mark Venesky te deklare, “Sipò Gouvènè Cuomo nan 
rekonstriksyon waf Brewerton nan vil Hastings ak redevlopman zòn dlo Brewerton nan 
Vil Cicero fè toulède pati rivyè a vini yon zòn akeyan ak agreyab pou rezidan nou yo 
ansanm avèk plizyè milye moun ki pral vizite kominote nou yo pou premye fwa. Ansanm 
avèk nouvo Central New York Raceway Park, pwojè sa yo pral bay yon ranfòsman 
ekonomik ki nesesè pou tout rejyon an.” 
 
Direktè Devlopman Kominotè Konte Oswego David Turner te deklare, “Antoure 
anpati pa de rivyè ak lak, rezidan ak vizitè Konte Oswego yo ap pwofite de plis pase 
100 kilomèt aksè zòn dlo. Lapèch, bato, ansanm avèk lòt aktivite ki depann sou dlo 
oswa lwazi anplennè amelyore se yon gwo pati nan stimile ekonomi touris nou an e waf 
Brewerton nan te pandan lontan yon resous enpòtan zòn dlo nan Vil Hastings. Nou 
kontan paske nou te fè pati nan ekip Gouvènè a pou ede restore ak revitalize pati istorik 
sa nan enfrastrik touris nou an. Nou aplodi Gouvènè Cuomo pou rekonesans touris li 
kòm yon pati enpòtan nan ekonomi New York e map rete tann pou m travay avèk li 
ansanm avèk administrasyon li a sou pwochen pwojè yo.” 
 
Sistèm Kanal Eta New York la gen ladann kat santye navigasyon istorik, Kanal Erie, 
Champlain, Oswego, ak Cayuga-Seneca Canals. Sou yon distans 524 kilomèt atravè 
Eta a, wout navigasyon an konekte Rivyè Hudson avèk Lak Champlain, Lak Ontario, 
Finger Lakes ak Rivyè Niagara ak kominote ki rich ak istwa ak kilti. Pou jwenn plis 
enfòmasyon sou pwogram Sistèm Kanal Eta New York, opòtinite vakans ak aktivite rele 
1-800-4CANAL4 oswa vizite www.canals.ny.gov. 
 
“Renmen” nou sou Facebook nan NYS Canal Corporation 
 
Swiv nou sou Twitter nan @NYSCanalCorp 

